Декларација на Претседателството на ПЕС за ситуацијата во Македонија

Владата на Република Македонија треба да ги почитува основните демократски вредности во односите со опозицијата

ПЕС со зголемена загриженост ги следи неодамнешните настани кои се случуваат во Република Македонија. Во телевизиски пренесената прес-конференција, македонскиот премиер Груевски го обвини Зоран Заев, лидерот на Социјалдемократскиот сојуз на Македонија, за шпионажа и насилство спрема претставници на највисоките државни органи, но досега не се поднесени официјални обвиненија против него од страна на јавниот обвинител. Обвинувањата доаѓаат една недела пред Заев да ги обелодени претпоставените докази за широко распространетото прислушување и изборната измама од страна на македонската влада.

Претседателство на ПЕС изјавува:

„ЕУ веќе изрази критики кон актуелната власт. Ваквите обвинувања се показател на она што е опишано како "селективна правда и сѐ пораспротранетата политизација“ во последните извештаи за напредокот (од Европската комисија). Македонија во неколку наврати беше предупредена за заплашување на гласачите и „наводна индиректна контрола на владејачката партија врз медиумите“, како од страна на ЕУ така и на ОБСЕ ".

"Во здрава демократска атмосфера, опозицијата треба да биде во можност да ја работи својата работа слободно и без никакви ограничувања. Социјалдемократскиот сојуз на Македонија одби да учествува во работата на парламентот по изборите, бидејќи тие не би можеле да работат слободно во услови кои наликуваат на авторитаризам. Затоа, владеењето на правото, поделбата на власта и независноста на судството мора да бидат целосно почитувани во справувањето со овие обвинувања.“
„Не треба да се потценуваат регионалните последици од овој инцидент. Авторитарните влади, во и надвор од ЕУ, се обидуваат да ги поткопаат сопствените демократии со мерки против опозициските сили и медиумите. Ние мора јасно да кажеме дека европските фундаментални вредности треба да се почитуваат постојано. Исто така ги охрабруваме партиите од ЕПП да работат со нивната придружна членка ВМРО-ДПМНЕ за да се разреши ситуацијата во целосна транспарентност.“
„ПЕС повикува на независна истрага за ова прашање, а нејзина делегација ќе ја посети Република Македонија во знак на поддршка за СДСМ, придружна членка на ПЕС, со цел да добие сеопфатен поглед за ситуацијата на теренот." 
